
 

ᑐᓴᕐᑎᓯᒍᑎᒃ 

ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᓄᓇᕕᒻᒥ ᑲᒡᒍᑎᓕᓐᓄᓕᖓᔪᓂᒃ ᐱᓇᓱᑦᑕᐅᔪᖅ: 

ᐊᑕᐅᑦᓯᑯᑦ ᑲᒪᒋᐊᕈᓐᓇᖁᒍᑦ ᑲᒡᒍᑎᓕᓐᓄᓕᖓᔪᓂᒃ 

 

 

ᑰᑦᔪᐊᖅ, ᔫᓂ 27, 2019 – ᑲᑐᑦᔨᖃᑎᖃᕐᓱᑎᑦ ᑮᓇᐅᔭᖃᕐᑎᑕᐅᑦᓱᑎᓗ ᑲᓇᑕᒥ ᐱᓇᓱᖃᑎᒌᑦᑐᑦ ᑲᒪᒋᐊᕐᓂᒧᑦ 

ᑲᒡᒍᑎᓕᓐᓂᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᓕᐊᓱᒃᑯᑦ ᖃᐅᔨᔭᐅᑎᑦᓯᒋᐊᒥᒃ ᓄᓇᕕᒻᒥ ᑲᒡᒍᑎᓕᓐᓄᓕᖓᔪᒥᒃ 

ᐱᓇᓱᑦᑕᐅᔪᒥᒃ. 

ᐱᓇᓱᑦᑕᐅᔪᖅ ᑐᕌᒐᖃᕐᖁᖅ ᑲᒪᒋᔭᐅᓗᑎᑦ ᐱᒍᑦᔭᐅᓗᑎᓗ ᑐᖕᖓᕕᖃᕐᓗᑎᑦ ᐋᓐᓂᐊᓯᐅᕐᑕᐅᑉ ᐃᓄᖁᑎᖏᑦᑕᓗ 

ᑭᖕᖑᒪᖏᔭᖏᓐᓂᑦ. ᐸᕐᓀᖁᑦ ᐊᑐᓕᕐᑎᓯᓂᕐᓴᒥᓂᒃ "ᐋᓐᓂᐊᓯᐅᕐᑕᒥᒃ ᐱᓇᓱᖃᑎᖃᕐᓂᒥᒃ", ᐃᓕᑕᕐᓯᓱᑎᑦ 

ᐱᒍᓐᓇᓂᖏᓐᓂᑦ ᐋᓐᓂᐊᓯᐅᕐᑕᐅᔪᑦ, ᐃᓚᖏᑦ ᑲᒪᔨᖏᓐᓗ' ᖃᓄᐃᑦᑐᑯᕐᓂᒥᑎᒍᑦ ᑐᕌᒐᖃᕐᓱᓂᓗ ᐃᓚᐅᑎᑦᓯᒋᐊᒥᒃ 

ᑐᑭᑖᕐᓂᐅᔪᓂᒃ. ᑖᓐᓇ ᓯᕗᓪᓕᐅᔭᐅᖁᔭᐅᔪᖅ ᑐᖕᖓᕕᖃᕐᒥᔪᖅ ᓱᓕᑦᓯᐊᑐᓂᑦ ᐋᕐᕿᖃᑎᒌᓐᓂᓂᒃ ᑲᒥᓯᐊᓐᖓ ᑲᓇᑕᒥ. 

ᐅᖃᕐᑕᕕᓂᖏᑦ ᖃᓄᐃᓗᕈᑎᑦᓴᓂ #22ᒥᑦᑐᓂ, ᐱᑕᖃᓗᐊᖕᖑᐊᕆᐊᓕᒃ ᓄᓇᕕᐅᑉ ᐋᓐᓂᐊᓯᐅᕐᑕᐅᔪᖁᑎᖏᓐᓂ, 

ᐊᑦᔨᐅᖏᑦᑐᓂᑦ ᐱᓀᓗᑕᖃᕐᒪᑕ ᐃᓗᕐᕈᓯᑎᒍᑦ ᐅᖓᓯᑦᑐᒥᐅᖑᓂᑎᒍᓪᓗ (ᐅᑦᑑᑎᒋᓗᒍ ᐊᐅᓪᓚᕆᐊᖃᕐᓂᖏᑦ 

ᑲᒡᒍᑎᖃᕐᓂᒥᓄᑦ ᐋᓐᓂᐊᓯᐅᕐᑕᐅᓂᕐᓂ). 

ᐊᔪᐃᓐᓇᖃᑎᒌᒍᑎᐅᓚᖓᕗᖅ ᑐᑭᓯᒪᔭᐅᑎᑕᐅᒐᓱᓪᓗᓂ, ᓯᕗᕐᖏᒐᓱᓐᓂᑯᑦ ᖃᐅᔨᑲᐱᓐᓂᑯᓗ ᑲᒡᒍᑎᒥᒃ, 

ᐃᓚᐅᑎᑦᓯᓂᒃᑯᑦ ᐃᓚᐅᔪᓂᑦ ᑲᔪᓯᓕᕐᑎᑕᐅᓂᖓi 2015-2020 ᓄᓇᕕᒻᒥ ᑲᒡᒍᑎᑖᕐᑎᓯᑦᑌᓕᓂᕐᒧᑦ 

ᖃᓄᐃᓗᕈᑎᑦᓴᓕᐊᕕᓂᕐᒥᒃ, ᐱᕙᓪᓕᐊᑎᑦᓯᓂᒃᑯᓗ ᐱᒋᐊᕐᑎᑕᐅᕙᓪᓕᐊᓚᖓᓯᔪᓂᒃ. ᐱᓇᓱᓪᓗᑎᑦ ᓯᕗᕐᖏᒐᓱᓐᓂᑯᑦ, 

ᖃᐅᔨᓴᕐᓂᑯᑦ ᖃᐅᔨᒪᐱᓐᓂᑯᓗ ᐃᓪᓕᐊᑯᑦ, ᐊᒫᒪᒃᑯᑦ, ᐃᓇᓗᐊᒃᑯᑦ ᐳᕙᓪᑯᓗ ᑲᒡᒍᑎᓂᑦ.  

ᐃᓱᒪᒋᔭᐅᓪᓚᕆᒋᐊᖃᓂᐊᕐᑐᖅ ᐱᓇᓱᑦᑕᐅᔪᒥ ᑲᑐᑦᔨᖃᑎᒌᓪᓗᑎᑦ ᑐᑭᒧᐊᑦᑎᓯᒍᑎᐅᔪᕐᓗ ᐱᐅᓯᐅᒥᒋᐊᕐᓂᒥᒃ 

ᓄᓇᕕᒻᒥ ᑲᒡᒍᑎᓖᑦ ᐊᑑᑎᓲᖏᓐᓂᑦ ᐋᕐᕿᑕᐅᒍᓐᓇᓯᓗᑎᓗ. ᓲᖑᓯᐅᒥᑎᑦᓯᒋᐊᖃᕐᖁᒍᑦ ᓄᓇᕕᒻᒥ ᑲᒡᒍᑎᓕᓐᓂ 

ᐱᒍᑦᔨᒍᑎᖏᓐᓂᑦ ᐃᓚᐅᑎᑦᓯᓂᒃᑯᑦ ᓄᐊᑦᓯᓂᒃᑯᓗ ᐅᖃᐅᓯᑦᓴᖏᓐᓂᑦ ᐊᑦᔨᒌᖕᖏᑐᑦ ᐃᓚᐅᔪᑦ/ᐱᓇᓱᖃᑎᐅᔪᓂᓗ.  

ᓯᕗᓪᓕᖓᓂ ᐱᓇᓱᑦᑕᐅᒋᐊᓕᒃ ᖃᐅᔨᓴᕐᓗᑎᑦ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓂᑦ ᓄᓇᕕᒻᒥ. ᓄᓇᕕᒻᒥ ᑲᒡᒍᑎᓕᓐᓄᑦ 

ᐱᓇᓱᑦᑕᐅᔪᒥ ᐱᓇᓱᑦᑎᖏᑦ ᓄᓇᓕᓕᒫᓄᖃᑦᑕᓛᕐᖁᑦ ᐃᓱᒪᒋᔭᐅᔪᓂᑦ ᓄᐊᑦᓯᓗᑎᑦ ᐋᓐᓂᐊᓯᐅᕐᑕᐅᔪᓂᒃ, 

ᐃᓚᖏᓐᓂᑦ, ᑲᒪᔨᖏᓐᓂᑦ, ᓄᓇᓕᒻᒥ ᐱᓇᓱᑦᑎᓂᑦ, ᑐᓵᔨᓂᑦ ᓄᓇᓕᒻᒥᐅᓂᓗ ᑭᖕᖑᒪᒋᔭᖏᓐᓂᑦ ᓂᕆᐅᒋᔭᖏᓐᓂᓗ 

ᑲᒡᒍᑎᓖᑦ ᐋᓐᓂᐊᓯᐅᕐᑕᐅᒍᑎᖏᓐᓄᓕᖓᔪᓂᒃ/ ᐃᓅᓯᐅᑉ ᓈᓂᖓᓄᓕᖓᔪᓂ. 

ᖃᐅᔨᒋᐊᕐᕕᖃᕐᓃᑦ ᐃᓂᓪᓚᖓᒍᓯᑦᓴᖓᓗ ᑲᒪᒋᔭᐅᓛᕐᖁᑦ ᐊᐅᓚᓯᓂᕐᓄᑦ ᑲᑎᒪᔨᓄᑦ ᓄᓇᓕᒻᒥᐅᔭᓄᑦ. 

ᖃᐅᔨᒋᐊᕐᕕᖃᕐᓃᑦ ᐱᒋᐊᓛᕈᓇᐅᕗᑦ ᐅᑦᑐᐱᕆ 2019ᒥ. ᐅᓪᓗᒋᓛᕐᑕᖏᑦ ᑐᑭᓯᒪᔭᐅᒋᐊᓪᓚᕈᑎᑦᓴᖏᓪᓗ 

ᑐᓴᕐᑎᓯᒍᑎᐅᓛᕆᕗᑦ ᖃᐅᔨᒪᔭᐅᓕᕈᑎᒃ. 

ᓄᓇᕕᒻᒥᐅᑦ ᐊᓪᓚᖁᔭᐅᕗᑦ ᐱᓇᓱᑦᑎᖏᓐᓄᑦ ᐊᐱᕐᓲᑎᑦᓴᖃᕈᑎᒃ ᖃᖓᑐᐃᓐᓇᐅᑎᓪᓗᒍ, ᐅᖃᐅᓯᑦᓴᖃᕈᑎᒃ, 

ᐊᑑᑎᓯᒪᔭᒥᓂᒃ ᐅᖄᒍᒪᒍᑎᒃ, ᐊᑦᔨᖑᐊᓂᑦ ᑐᓂᔨᓗᑎᑦ ᐅᓐᓂᑑᑎᓕᐅᕐᓗᑎᓗᓐᓃᑦ ᐅᕗᖓ: 

nunavikcancerproject@ssss.gouv.qc.ca. 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ ᓄᓇᓕᓐᓃᑐᓂᑦ 

ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: Jenny Simpraseuth 

 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 

